
Sæl Auður
 
Sjá erindi hér fyrir neðan. Vinsamlegast stofna mál og setja á dagskrá bæjarráðs.
 
Með kveðju,
 

 Sigurður Nordal
sviðsstjóri stjórnsýslusviðs
Strandgötu 8-10
 
585 5500 / 864 3001 
sn@hafnarfjordur.is
hafnarfjordur.is

 
 

From: Orri Björnsson  
Sent: fimmtudagur, 8. október 2026 17:25 
To: Birna Viðarsdóttir ; Þórður Þórarinsson ; Sigurður Nordal  
Cc: Menning ; Karólína Helga Símonardóttir ; Hildur Rós Guðbjargardóttir ; Unnur Ýr Viðarsdóttir ; Jóhannes 
Viðar Bjarnason  
Subject: Re: Ósk um styrk og samstarf vegna uppbyggingar Víkingasafns við Fjörukrána í Hafnarfirði
 
Móttekið 
Fer inn á næsta fund ráðsins
 
Kv Orri
 
Sent from Outlook for iOS

From: Birna Viðarsdóttir <birna@fjorukrain.is> 
Sent: Thursday, 08 October 2026 18:33:39 
To: Þórður Þórarinsson <thordur@hafnarfjordur.is> 
Cc: Menning <menning@hafnarfjordur.is>; Orri Björnsson <orrib@hafnarfjordur.is>; Karólína Helga 

Símonardóttir <karolinas@hafnarfjordur.is>; Hildur Rós Guðbjargardóttir <hildurros@hafnarfjordur.is>; Unnur Ýr 
Viðarsdóttir <unnur@fjorukrain.is>; Jóhannes Viðar Bjarnason <joi@fjorukrain.is> 
Subject: Re: Ósk um styrk og samstarf vegna uppbyggingar Víkingasafns við Fjörukrána í Hafnarfirði
 
 
  Þá vill undirritaður árétta í samræmi við samtal við bæjarstjóra þar 
um, að um samstarfsverkefni yrði að ræða millum Víkingaþorpsins og 
Hafnarfjarðarbæjar og að styrkur frá bænum yrði í formi 
samstarfssamning, sambærilegan þeim sem gerðir hafa verið vegna Hjarta 
Hafnarfjarðar og Bæjarbíó, þar sem samningur kveði á um umfang 
verkefnisins, skyldur beggja aðila og hvaðeina það sem tryggir 
snurðulausan rekstur safnsins til framtíðar. Þar verði m.a. kveðið á 
um gott aðgengi grunnskóla bæjarins að safninu, sem og eldri borgara. 
   Undirritaður er reiðubúinn til formlegra viðræðna við forsvarsmenn 
bæjarins um útfærslu samkomulagsins og aðra þætti málsins, sem máli 
skipta um farsælan framgang þess. 
 
   Virðingarfyllst, 
 
   Jóhannes Viðar Bjarnason 
   Fjörugoði.

 

 
 

 
 
 
 
fim., 8. okt. 2026 kl. 15:52 skrifaði Birna Viðarsdóttir <birna@fjorukrain.is>:

Góðan dag,

Við viljum hér með minna á erindi okkar varðandi ósk um styrk vegna fyrirhugaðra kaupa á 
Víkingasafni. 
Við óskum eftir því að málið verði tekið formlega fyrir á bæjarráðsfundi við fyrsta tækifæri.

Við teljum mikilvægt að málið fái umfjöllun og vonumst eftir því að það verði tekið til afgreiðslu sem 
fyrst.

 

Bestu kveðjur,

fim., 20. ágú. 2026 kl. 14:29 skrifaði Birna Viðarsdóttir <birna@fjorukrain.is>:

Góðan dag  
 
 
Fjörukráin í Hafnarfirði hefur í áratugi verið hornsteinn í veitinga- 
og hótelrekstri í Hafnarfirði. Starfsemin hófst árið 1990 og allar 
götur síðan boðið gesti og gangandi velkomna í mat og drykk og 
gistingu. Allt frá byrjun hefur starfsemin verið grundvölluð á 
tilvísun til víkingaskeiðsins á Íslandi og öll umgjörð hótels og 
veitingahúss tekið mið af því með byggingum, innréttingum, munum og 
minjum og einnig þjónustufólki sem gjarnan klæðast að fornum sið. Þess 
vegna hefur heitið Víkingaþorpið í Hafnarfirði orðið kennileiti á 
Íslandi og um heim allan.
 
Uppbygging í Víkingaþorpinu hefur frá byrjun verið vaxandi og ávallt 
með það í huga að auka og bæta þjónustu fyrir þær milljónir gesta, sem 
hafa sótt Fjörukrána og Hótel Víking heim á umliðnum áratugum. 
Víkingahátíðir, Rimmugýgur og fleira eru skilgetin afkvæmi reksturs 
Fjörukrárinnar og Jóhannesar Viðars Fjörugoða. Fjöldi þeirra gesta sem 
hafa notið nafnbótarinnar heiðursvíkingur Fjörukrárarinnar skipa tugum 
þúsunda og eru sendiherrar Íslands um allan heim. 
Nýverið hófst starfræksla stækkaðs hótels á reitnum og býður nú Hotel 
Viking upp á 108 herbergi í glænýjum og glæsilegum vistarverum, en þar 
sem vandaðar innréttingar taka mið af sögu þjóðar og þá ekki síst af 
fornöld, þegar víkingar réðu ríkjum á landinu bláa. 
Blásið verður til formlegrar opnunarhátíðar fljótlega og eru 
forsvarsmenn Hafnarfjarðarbæjar hjartanlega velkomnir til leiks. 
Sérstak boðskort þar að lútandi verður sent út á næstu vikum. 
 
Fleiri hugmyndir eru á takteinum um uppbyggingu á svæðinu og hafa 
eigendur m.a. fest kaup á svonefndu Bristol húsi, sem á langa sögu í 
Hafnarfirði. Hugmyndin er sú að það yrði fært til að skapa rúm fyrir 
frekari uppbyggingu hótel rýmis og annarri skyldri starfsemi. 
Fyrirspurnarteikningar um þau áform hafa verið kynnt byggingarnefnd 
bæjarins og það þróunarverkefni í nánu samráði við bæjaryfirvöld mun 
taka á sig frekari mynd á komandi misserum og árum. 
 
Eigendur Víkingaþorpsins hafa ávallt lagt rækt við sögu og menningu, 
eins og blasir við þeim sem þar koma við. Í þeim anda hafa þær 
hugmyndir vaknað, að flytja safnið, Saga Museum til Hafnarfjarðar og í 
Víkingaþorpið. Þetta safn hefur verið starfrækt frá árinu 2002, fyrst 
í Öskjuhlíðinni í Perlunni og síðan úti á Granda. Það hefur notið 
mikilla vinsælda og hefur eigandinn Ernst Backman lagt mikla rækt við 
starfsemina, en þar er að finna gríðarlegan sögulegan fróðleik, þar 

mailto:birna@fjorukrain.is


sem er gerð grein fyrir lífsháttum víkinga á söguöld, á fyrstu 
árhundruðum Íslandsbyggðar. Sýningin og safnið hefur fengið einróma 
lof sérfræðinga og almennings. 
Nú hefur eigandinn ákveðið að selja safnið og í því skyni snúið sér 
til eigenda Víkingaþorpsins og boðið það til sölu.  Lauslegar 
verðhugmyndir eru um 150 milljónir króna. 
 
Forsvarsmenn Víkingaþorpsins sjá í þessum tilflutningi mikla möguleika 
fyrir Hafnarfjörð, sem myndi þá endanlega festa í sessi Hafnarfjörð sem 
höfuðstað víkingana á Íslandi. Aukinheldur gæti safnið orðið 
vettvangur uppfræðslu og kennslu fyrir grunnskólanna í Hafnarfirði með 
reglulegum heimsóknum og uppfræðslu um leið. 
Hugmyndin ef af verður er að koma starfseminni fyrir í 
morgunverðarsal eldri hluta hótelsins, sem er sjávarmegin í 
samstæðunni. 
 
Í þessu ljósi fer Fjörukráin fram á viðræður við bæjarráð 
Hafnarfjarðar um hugsanlega hlutdeild bæjarins í kaupum á safninu og 
síðan rekstri þess. Hliðstæður er að finna í aðkomu bæjarins í 
uppbyggingu menningar og lista, sem Hafnarfjarðarbær getur stoltur 
státað sig af. Hafnarborg, listamiðstöð Hafnarfjarðar trónir þar hátt, 
stuðningur við öfluga starfsemi Bæjarbíós með tónleikahaldi og fleiru 
kemur einnig upp í hugann, eins Hjarta Hafnarfjarðar sem hefur notið 
stuðnings bæjarins og fleira og fleira.Stuðingur við öflugt 
íþróttastarf í bænum er af sama meiði. Allt er þetta hið ágætasta til 
styrkja bæjarvitund og líflegt og innihaldsríkt samfélag. 
 
Eigendur Víkingaþorpsins eru opnir fyrir útfærslu þessa samstarfs um 
kaup og rekstur á sögusafni, sem gæti hugsanlega falist í  nokkurra 
ára samningi með  árlegum styrkjum  bæjarins til starfseminnar. Á móti 
myndi safnið tryggja greiða aðkomu barna, ungmenna og eldri borgara að safninu með 
fræðslu. 
 
Fjörukráin óskar því eftir formlegum viðræðum hið allra fyrsta um 
framgang málsins. Tíminn er fremur knappur, samkeppni er nokkur um 
kaup á Saga Museum, - því þarf að vinna hratt. 
 
Aðstandendur Fjörukrárinnar þakka áratugalangt samstarf við 
bæjarfélagið, sem ávallt hefur gengið eins og best verður á kosið. Þar 
hefur ávallt verið unnið hratt og örugglega. Undirritaður væntir þess 
að svipað verði upp á teningnum nú. 
 
Með kærum kveðjum, 
 
Jóhannes Viðar Bjarnason 
Fjörugoði

